
FUP zbog razbojništva, droge i oružja uhapsio šest
osoba

Foto: Ustupljena fotografija | FUP zbog razbojništva droge i oružja uhapsio šest osoba

Огласи од 
Не приказуј овај оглас

Зашто овај оглас? 

MOSTAR- Federalna uprava policije je u dvije akcije uhapsila šest osoba na području Mostara i
Čapljine te je zaplijenila eksploziv, oružje i drugu vojnu opremu, kao i aparaturu za krađu vozila.

Naime, službenici FUP-a su pod nadzorom
tužilaštva Hercegovačko-neretvanskog kantona
sproveli dvije operativne akcije na području
Mostara i Čapljine, u vezi sa dokumentovanjem
izvršilaca krivičnih djela razbojništvo i nedozvoljeno
držanje oružja ili eksplozivnih materija.

Kako navode u saopštenju, u okviru realizacije
akcije "Gan" policija je postupajući po naredbi
Kantonalnog suda u Mostaru do sada izvršila
pretrese na četiri lokacije na području Mostara, te
lišila slobode tri lica čiji su inicijali M.B, N.P. i M.M.
koja su osumnjičena za izvršenje ovih krivičnih
djela.

 "Prilikom pretresa do sada je pronađen eksploziv, određena količina oružja i municija, aparatura za
krađu vozila, te drugi predmeti koji bi se mogli dovesti u vezu sa izvršenjem tih krivičnih djela",
saopšteno je iz FUP-a.

U akciji "Trebižat" pripadnici FUP-a su na području Čapljine po naredbi Opštinskog suda u u tom
mjestu, izvršili pretrese pokretne i nepokretne imovine koju koriste osobe čiji su inicijali S.K, J.B. i
A.G. a koje su uhapšene.

Prilikom pretresa na području Čapljine pronađene su potkape, panciri, rukavice, vojno oružje,
prigušivači, optički nišani, te određena količina oružja i municije, određena količina kanabisa, kao i
drugi predmeti koji bi se mogli dovesti u vezu sa izvršenjem ovog krivičnog djela. Svi će nakon
kriminalističke obrade biti predati u nadležnost tužilaštvu Hercegovačkog-neretvanskog kantona uz
izvještaj o počinjenom krivičnom djelu.

